
Sanad kasta, 8da Maajo waxaa la xusaa Maalinta Caalamiga ah ee Laangeyrta Cas
Iyo Bisha Cas, 00 ah maalin loo dabaaldego mabaadii’da, giyamka, taariikhda iyo
saameynta Dhaqdhagaaga Caalamiga ah ee Laangeyrta Cas iyo Bisha Cas.
munaasabdan, Ururka Bisha Cas waxa uu ku la biirayaa Adduunka dabaaldegga
dhammaan nuucyada falalka naxariista leh iyo muujinta sida, si wadajir ah, aan u
leenahay saameyn gudaha ah iyo mid caalami ah. Laamaha Ururka Bisha Cas
waxa ay maalinta ku maamuusi doonaan iyaga 0o soo bandhigaya doorka gaarka
ah oo ay bulshada dhexdeeda ku leeyihiin.

Isaga 00 adeegsanaya shabakadiisa ka kooban 19-ka laamood iyo mutadawiciinta,
Ururka Bisha Cas ee Soomaaliyeed waxa uu ka jawaabay musiibooyin badan oo
ka dhacay dalka oo ay ku jiraan Covid-19, abaarta, colaadaha, fatahaadaha iyo
cudurro dillaacay. Ururku waxa uu bixiyay daryeelka caafimaadka aasaasiga ah,
adeegyada dhagan-celinta jirka, gargaarka deg-degga ah iyo daryeelka isbitaalka
ka hor, soo celinta xiriirka qoyska, galiimada dhaawacyada dagaallada, hagaajinta
fistulaha, adkeysiga, hab-nololeedka iyo kor u gaadista nadaafadda. Ururka Bisha
ee Soomaaliyeed (SRCS) waxa uu sanad kasta gaarsiiyaa in ka badan sadex
milyan oo gof adeegyo kala duwan oo ku habboon baahiyaha maxalliga ah.

Qaar ka mid guulaha muhiimka ah ee hey’ad ahaan la gaaray oo ay ku jiraan
dhameystirka gorshe howleedka Ururka bisha Cas ee 2021-2025, Qiimeynta
Horumarinta Jamciyad Qarameedka, Hanti-dhowrka Gudaha, Sahan
Mushaareedka 0o uu ku jiro Daboolidda Caymiska Shagaalaha, Sameynta
Istiraatijiyadda Maareynta Khatarta Musiibada, Isku-xirka iyo Qiimeynta
Xaaladda iyo Falangeynta Khatarta oo geyb ka ah Qaabdhismeedka Helitaannka
Ammaanka ah. Ururka Bisha Cas (SRCS) waxa uu sii wadaa xoojinta hab
maamulkiisa, hagaajinta lahaanshaha iyo awoodda waxgabad si gaab ammaan ah
00 wax ku ool ah looga jawaabo musiibooyinka ay dadku sababeen iyo kuwa
dabiiciga ah ee ka jira dalka.

Waxaan fursadan uga faa’iideysanayaa in aan ugu mahadceliyo xubnaha Guddiga
Fulinta ee Ururka Bisha Cas hagitaankooda iyo shagaalaha Ururka bisha Cas iyo
mutadawiciinta dadaalkooda ku aadan caawinta dadka nugul ee dalkooda jooga
Iyo dhammaan saaxiibadeena shagada.

Waxaan u rajeynaa shagaalaha Ururka Bisha Cas ee Soomaaliyeed (SRCS) iyo
mutadawiciinta iyo qoysaskooda munaasadan oo in badan ku soo noqoto farxad
Iyo nabad.

